
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৪১ তৃতীয় অধ্যায় ; উপেন্দ্র বংশ বর্ণন 0 শ্ৰীহট্টের ইতিবৃত্ত
জগন্নাথ মিশ্র স্ত্রীপুত্রাদিসহ নবদ্বীপে পরম সুখে সময়তিবাহিত করিতে লাগিলেন। কিন্তু কালান্তে যখন সেই সুখের মাত্রা আরও বদ্ধিত করিতে তিনি ইচ্ছা করিলেন, সেই সময়েই হায়! তাহার সেই সুখের হাট ভাঙ্গিয়া যায়।
জগন্নাথের জ্যেষ্ঠপুত্র বিশ্বরূপ বিদ্বান ও পরম প্রাজ্ঞ হইয়া উঠিয়াছেন; জগন্নাথ তখন পুত্রের বিবাহ দিতে ইচ্ছা করিলেন। বিশ্বরূপ গীতা ভাগবতাদি লইয়া বিব্রত থাকিতেন। অদ্বৈতাচার্যের অনুষঙ্গে ভক্তির অনুশীলন করিতেন। বিবাহে তাহার মত ছিল না, তাই তিনি ঐ সময়েই গৃহত্যাগ পূৰ্ব্বক সন্ন্যাস গ্রহণ করেন। র্তাহার আবাল্যসঙ্গী, মাতুলতনয়-লোকনাথ তাহাকে ছাড়িয়া এক তিলও থাকিতে পারিতেন না, তিনিও তাহার অনুষঙ্গী হইয়াছিলেন বলিয়া জানা যায়।
শচী আর জগন্নাথের হৃদয় একেবারে ভাঙ্গিয়া পড়িল;কিন্তু তথাপি ধৰ্ম্মনিষ্ঠ পিতা মাতা, পুত্র ধৰ্ম্মার্থ গৃহত্যাগ করিয়াছে, এই বলিয়া প্রবুদ্ধ হইয়া ছিলেন। জগন্নাথ তখন শচীদেবীকে বলিয়াছিলেন, “আমার ছেলে বালক মাত্র, সন্ন্যাসাশ্রম বড় কঠিন; সে যেন তাহা রক্ষা করিতে সমর্থ হয়, সে যেন গৃহে না ফিরে, দেবতার কাছে ইহাই প্রার্থনা কর।” কিন্তু হৃদয় দারুণ শোকাঘাতে ভাঙ্গিয়া পড়িলে কিছুতেই শান্তি হয় না। কিছুদিন যাইতে না যাইতে এই দারুণ আঘাতের ফল প্রকটিত হইল;একদিন জগন্নাথ মিত্র বিশ্বরূপকে ভাবিয়া শোকে মূচ্ছিত হইয়া পড়িলেন, তারপর তাহার দেহে জ্বর আসিল; সে দুরন্ত জ্বরের আর ত্যাগ হইল না, মিশ্র অচৈতন্য হইয়া পড়িলেন। প্রতিবেশিবর্গ আসন্নকাল উপস্থিত হইয়াছে দেখিয়া তাহাকে গঙ্গায় লইয়া গেলেন, ভাগ্যবান জগন্নাথ জাহ্নবীর পবিত্র বারিস্পর্শে (জ্যৈষ্ঠ মাসের কৃষ্ণাষ্টমীতে) দেহত্যাগ করিলেন।”
পরমানন্দ বংশ
শ্রীচৈতন্যচরিতামৃতে উপেন্দ্র পুত্ৰগণের নামাবলী প্রাপ্ত হওয়া যায়। যথাঃ–
“সপ্ত পুত্র তার হয় সপ্ত ঋষীশ্বর।
ংসারি, পরমানন্দ, পদ্মানাভ, সৰ্ব্বেশ্বর। জগন্নাথ, জনাৰ্দ্দন, ত্ৰৈলোক্য নাথ, নদীয়াতে গঙ্গাবাস কৈলা জগন্নাথ ।”
কি সূত্রে জগন্নাথের নদীয়াতে গঙ্গাবাস ঘটে, তাহা বলিয়াছি। চৈতন্য চরিতামৃতের জগন্নাথের ভ্রাতৃবর্গের নামগুলি ক্রমানুসারে লিখিত হয় নাই, ক্রমানুসারে নামাবলী এই ঃ—কংসারি, পরমানন্দ, জগন্নাথ, সৰ্ব্বেশ্বর, পদ্মনাভ, জনাৰ্দ্দন, ত্ৰৈলোক্য নাথ ।
১৮ “হেনকালে মুচ্ছা গেল মিশ্র পুবন্দব।
বিশ্বরূপ শোকে তাব গাত্রে আইল জুর। এইমত জুব দহে মিশ্র পুরন্দর। কত কাল গেল নবদ্বীপের ভিতর। জ্যৈষ্ঠ-নিদাঘ কালে কৃষ্ণাষ্টমী তিথি। সেই দিন ভূমিকম্প বাবি পূর্ণ ক্ষিতি। মিশ্র পুরন্দর জুরে হৈলা অচৈতন্য। মৃত্যুকাল প্রত্যাসন্ন দেখে সৰ্ব্ব শূন্য। বিপ্রগণ মেলি কৈল গঙ্গা অন্তর্জলে। দিব্য সিংহাসনে দিব্য পুষ্পমালা গলে।”—কবি জযানন্দ কৃত চৈতন্যমঙ্গল।

		 এই পাতা শেষ সম্পাদিত হয়েছে ০২:৪১টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

